
[66] De suppellectili, que ad mulieres pertineant. 
 
Si mulier suppellectilia, ad que spectant oves, vascula et capisteria, et omnia cibaria 
domestica, de quibus vir indiget ad unius anni revolutionem, que in sua possessione 
inveniuntur, quorum cibariorum medietas ad mulierem pertinet. 

Cum viro uxor sua moritur, proxima sua cognata recipit suppellectilia, que debet 
pro viro suum stratum decorare, ut stetit, cum uxor sua vixit, cum lecto, cussinis, 
lintiaminibus, culcitra et tectura, sedem etiam suam cum pulvinari, quod singulis 
diebus de super iacuit, suam mensam cum mensali et manutergio. Hec eadem cognata 
nulla recipit pulmentaria. 

